
Diaranson 21 di Februari 2007

Cu kimamento di Rei Momo 
ayera nochi, Aruba a clausura un 
bunita temporada di Carnaval
Contrario na otro añanan anterior, un biaha 

mas e pueblo Carnavalesco, a subi caya 
masalmente pa despidi di e temporada 53 di 
nos Carnaval. Ainda no cu tanto luz, manera ta 
deseo di e organisadornan, p’e ultimo actividad 
aki por mira un atraccion mas di nos Carnaval, 
pero e tabata uno masha anima.

Pa mei anochi, a sende Rei Momo na candela, 
kende a laga su ultimo testamento atrás, y ohala 
e no keda riba papel so, pero unda tin varios re-
comendación pa ehecuta, si enberdad, nos kier 

engrandece nos Carnaval mas ainda. E periodo 
di Carnaval 54 lo ta uno masha corto mes. E 
parada grandi lo ta diadomingo dia 3 di febru-
ari, kier men sea hopi actividad lo cai afo, of 
hopi di nan lo mester wordo combina cu otro.

Tin proposicion pa otro aña saca e parada 
grandi aki, pa 10 or di mainta, como prueba 
pa wak con e ta bai, pa wak si di e forma aki, 
por bai na minimalisa e abuso di consumo di 
alcohol, cu ta sigui ta un parti negativo di nos 
Carnaval. 

Varios piloto a denuncia dialuna ultimo 

“Hugh oil 
spill” for di 
Valero te na 
WEB N.V. PG.3

Camara di Comercio 
mester t’ei pa defende 
tur comerciante y no 
un grupito so PG.3

Emergencia no tin dia ni ora, esei a keda demostra 
dialuna ultimo na momento cu a drenta informa-

cion cu mester tin un barco Venezolano cu problema 
na mas o menos 11 miya pabao di Aruba.  E personal 
di Aruba Ports Authority mes ora a cuminsa busca 
e informacionnan necesario y su posicion exacto 
mientras cu Search and Rescue Aruba (SARFA) a 
cuminsa yama su boluntarionan pa prepara pa sali pa 
duna asistencia.  Den un tempo relativamente cortico 
e boto di rescate Sigfried Egmundis a subi lama y a 
sigui instrucionan di Aruba Ports p’asina por a yega 
n’e barco Evamar cu ya tabatin 4 dia riba lama cu 
problema.  Na prome instante e boluntarionan di 
Search and Rescue a pensa cu esaki lo bira un otro 

operacion di rescate manera cu nan ya ta acostumbra 
pero tur cos a cambia na momento cu nan tabata 
yegando waf di Barcadera como cu a drenta un otro 
melding: E biaha aki pa un boto local cu lo tabatin 
problema den becindario di Mangel Halto.  Mesora 
a haci lo maximo posibel pa yega waf di Barcadera lo 
mas pronto posibel unda a entrega e barco Evamar 
y su tripulacion sano y salvo n’e autoridadnan local 
mientras cu a sali pa busca e boto local cu tabata tin 
5 persona abordo.  Despues di a localisa e boto esaki 
a wordo lastra p’e pier di Nautical Club cu tur hende 
sano y salvo prome cu solo a baha. Mester remarca cu 
AWEMainta a tuma nota cu den e boto local taba-
tin un mucha homber hoben cu sigur lo ta un bon 

ehempel pa tur esnan cu kier subi lama sea den boto 
of cu jet ski, e mucha aki, contrario na hendenan 
grandi si tabatin constantemente su life vest bisti.  
Mester menciona cu hopi t’e personanan local y di 
watersports cu tur dia ta subi lama pero no ta duna 
inportancia n’e life vest. Hopi biaha nan tin e life vest 
si den e boto, pero bon warda y ningun hende no ta 
bisti esaki ora sali riba lama pero kier warda te ora cu 
tin un emergencia p’e ora bai busca e vest pa nan por 
bisti pero e ora por ta laat paso prome cu bo pensa bo 
por ta den awa caba.  Sigur awor cu nos ta drentando 
den e temporada di campamento nos kier a haci un 
suplica pa tur esnan cu tin pensa di subi lama corda 
bisti bo life vest paso e por scapa bo bida.

Comisario Trudy Hassell a organisa ayera 
merdia un encuentro entre actonan di gang 

di Dakota cu esnan na Madiki. Tur esaki a tuma 
lugar na Cinema, pa cual sr. Eduardo de Veer a 
pone e sitio ei disponibel, ya cu e tambe ta kere 
den e meta, cu mester pone un paro na peleanan 
di gang. N’e encuentro aki a participa tambe 
vocero di polis, Papito Comenencia, y tur esaki 
cu e meta pa bolbe rebiba e dialogo cu nan a 
cuminsa cune prome cu Carnaval. Atrobe, cu e 
meta p’e dos grupo aki, esta di Dakota y Madiki 
di por “dera e hacha” y pa nan “huma e pipa di 
paz”. Según Comisario Trudy Hassell, e gru-
ponan aki merece elogio cu durante e periodo 
di Carnaval, nan a atene nan mes n’e palabra-
cionnan haci cu a ser haci cu nan prome cu Car-

naval, cu nan lo busca problema cu otro. Nan a 
mustra nan ‘goodwill” y pesei mester sigi traha 
riba e base aki, ta locual cu a ser haci ayera.

E dos gangnan aki ayera a sinta wak un pelic-
ula, titula: “Freedom writers”, cu ta trata di 
gruponan na Merca cu ta den gang, cu na final 
ta uni cu otro. Cu esaki, Comisario Trudy Has-
sell y Papito Comenencia kier a trece e mensahe 
aki pa nos hobennan, cu mas bien mester uni 
cu otro pa logra metanan mas beneficioso. Ta 
di spera cu nan a capta e mensahe y asina trece 
otro grupo pa plama e mensahe, según Trudy 
Hassell. 
E plan ta pa hiba e mensahe aki den tur bario y 
asina mustra Aruba henter, cu pelea di gang a 
caba definitivamente.

Pa mustra cu mihor uni cu bringa otro

Comisario Trudy Hassell y Papito 
Comenencia a trece gang di 
Dakota y Madiki hunto
Pa mira e pelicula: “Freedom Writers”

SARFA mester a sali 
pa 2 rescate dialuna

Trudy Hassel

Despues di por a tuma nota di un repor-
tahe durante e noticiero di ATV Canal 15 

diaranson dia 14 di februari ultimo, Mahtani 
Trading, cu t’e compania cu ta opera Artistic 
Boutique y Gemani Jewelers a sinti e necesidad 
pa duna nan banda di medaya y pa cual lo kier 
duna nan comentario al respecto di puntonan cu 
a ser treci dilanti durante e reportahe. 
Den nan opinion como hoyeronan estableci pa 
mas cu 40 aña na Aruba nan ta sinti cu nan a 
wordo ilustra inhustamente dor di Camara di 
Comercio. 
Camara di Comercio a wordo estableci pa de-
fende y regula negoshinan como un identidad 

independiente pa tur industria cu ta activo. E 
reportahe di dia 14 di februari tabata infunda y 
di un banda so. 
Segun Mahtani Trading, na nomber di Artistic 
Boutique y Gemani Jewelers, ningun momento 
a tuma consideracion pa puntra e opinion of e 
bista di joyeronan riba e asunto aki prome cu a 
pone e reportahe den aire. 
“Nos ta sinti cu Camara di Comercio como un 
identidad independiente mester a investiga nan 
informacion mihor prome cu nan a experesa nan 
opinion riba television. Camara di Comercio t’ey 
pa expresa hechonan y no opinionnan personal 
pasobra nan ta reperesenta TUR compania, no 

un grupito so”. 
E firmantenan di e comunicado aki, 
manera ya menciona, ta referi exacta-
mente n’e opinionnan duna cu joye-
rianan na Aruba ta bende un calidad 
inferior di hoya debi n’e concurencia 
creciente entre hoyerianan. Esaki no 
ta un hecho y e informacion eroneo no 
mester a sali den publicidad si a inves-
tiga esaki y a combersa cu e hoyeronan 
personalmente prome.
Hecho ta cu hopi otro isla den Caribe 
ta competi cu Aruba y n’e islanan aki 
e cantidad di hoyerianan ta hopi mas 
cu na Aruba. Esaki no kiermen cu tur 
e hoyerianan n’e otro islanan tambe ta 
bende hoya di calidad inferior. E indu-
stria di hoya ta un di e industrianan cu 
mas ta inverti di publicidad na Aruba 
y internacional promoviendo e isla di 
Aruba. 
Di e forma aki dunando e satisfac-
cion na varios bishitante cu ta regresa 
e isla cada aña. Un otro hecho ta cu e 
industria di hoya combina ta un di e 
industrianan cu mas ta contribui n’e 
GDP di e isla di Aruba. 

Aki nan ta referi n’e miyones di florin cu Aruba 
ta ricibi como belasting. Competencia igual ta 
sano den un comunidad capitalista, semper e lo 
ta na benificio di e consumidor cu den e caso aki 
ta e turistanan cu ta bishita Aruba cada aña. 
Pa loke ta concerni permisonan pa establece 
negoshi cada hoyeria tin esaki na su lugar y 
Economische Zaken t’e instancia pa ta encarga 
cu esaki. 
”Nos ta kere cu loke Camara di Comercio tabata 
PURBA na expresa ta pa crea un competencia 
sano den e industria di hoyeronan dor di elimina 
e mal practica ocasional di e arte di hoya. Esaki 
dor di crea loke nos conoce internacionalmente 
como e “Better Business Bureau” y tambe cu 
eticanan pa nos industria. 
Lamentablemente esaki no a worde logra. Na su 
lugar nos a nota con Camara di Comercio kier 
crea un bista negativo riba nos industria y riba 
un cierto grupo den nos comunidad cu ta doño 
di mayoria hoyeria”, según Mahtani Trading. 
Nan ta spera cu Camara di Comercio den futuro 
lo trece solamente hechonan duro den publici-
dad enbez di expresa opinionnan infunda riba 
cierto industria. E tarea di Camara di Comercio 
ta pa defende negoshinan y no pa bai contra 
di ningun negoshi inhustamente basa riba 
hechonan eroneo.  

Un biaha mas, e.o. autoridadnan di AAA N.V. y 
di APA N.V. a haya denuncia dialuna ultimo di 

varios piloto cu ta bula riba Aruba, cu tin un “hugh 
oil spill” cu ta sali for di Valero y cu esaki ta yega te 
na planta di awa y electricidad, esta WEB Aruba N.V.
Por constata cu ultimamente tin masha ‘oil spill” 
ultimo tempo, pero semper ta ser bisa, cu e no ta di 
gravedad y cu e.o. autoridadnan di Valero a sa di 
combati’e den forma positivo.
Pero e biaha aki, lo ta debi n’e dia liber, y como cu 
oficialnan di Gobierno responsabel, no ta traha, of ta 
prefera di bisa di no a tende y menos ainda di mira 
algo, ta prefera di keda keto.
Esaki no por sigui asina. Mester institui un 
investigacion, ta pakico tin tanto oil spill ultimo 
tempo y cu e refineria, mas e tanqueronan mester 
cuminsa traha mas preventivo. Y unico manera cu 
por logra esaki, si e autoridadnan competente di 
Gobierno, cuminsa tuma medida y drastico dor di e.o. 
implementa un but pisa. 
Nos lo sigui vigila e modus operandi aki.

Varios piloto a denuncia dialuna ultimo 

“Hugh oil spill” for di Valero 
te na WEB N.V.

Mahtani Trading, Artistic Boutique y Gemani Jewelers disgusta cu noticia negativo

Camara di Comercio mester t’ei pa defende tur 
comerciante y no un grupito so

Diahuebs awor, San Nicolas Business Association, hunto cu 
KPMG ta organisa un anochi informativo, cu ta tuma lugar 

na YMCA. E nochi informativo aki ta cuminsa pa 7 or di anochi, 
y manera ta di spera, e discusion ta bai encuanto di BBO.
SNBA a dicidi di organisa e anochi informativo aki, pasobra hopi 
di nan miembro, pero tambe di parti di comercio mes, ta masha 
confundi con pa calcula nan BBO pa por cumpli cu pago na 
Gobierno. No falta e anochi informativo aki.
Tambe SNBA ta masha contento cu diabierna awor, lo tin apertura 
di un oficina nobo pa Boogaard Insurance. Boogaard Insurance cu 
esaki ta mustra di tin masha confianza den San Nicolas.
E ceremonia di apertura ta stipula pa 5 or di atardi y for di awor, 
SNBA ta yama bon-bini na Boogaard Assurantie, kendenan sigur 
lo bira otro miembro di e asociacion di San Nicolas, pa hunto 
sigui traha pa adelanto di progreso di San Nicolas.

SNBA ta organisa nochi 
informativo encuanto 

di BBO

Un iniciativa cu e grupo di Carnaval Los Laga Bai 
a cuminsa, pero despues pa motibo financiero no 

por a sigui mantene, tabata Caribbean Mercantile Bank 
cu a tuma over pa tur aña tin un tent pa nos grandinan y 
p’esnan handicapted, cu tur facilidad necesario, pa nan 
tambe goza di nos Carnaval.
Un gesto cu a keda aprecio p’e fundacion y directiva di 
institutonan cu ta atende cu nos grandinan y tambe cu es-
nan cu tin of otro handicap, pa nan tambe disfruta di nos 
Carnaval. CMB, masha danki p’e bunita gesto aki.

E aña aki, tabatin mucho mas sushi cant’i caminda, 
compara cu e añanan anterior. E comentario aki nos 

por a tende di esnan cu tabata responsabel pa haci e ruta 
limpi. Masha hopi boter di alcohol y cerbes mes tabatin.
Di acuerdo cu informacion recibi, personal di Serlimar a 
cuminsa haci banda di ruta limpi for di 10 di anochi y nan 
a bin termina 6 or di mainta. De facto, nan a haci un bon 
trabou, unda e trabou a ser haci den grupo, demostra cu 
union ta haci forza. Masha danki p’e bon trabou pa tene 
Aruba limpi, mientras cu otro a susha.

CMB masha 
danki

Personal di 
Serlimar a 
percura pa ruta a 
keda limpi-limpi

Fin di siman atrobe e pueblo di 
Aruba henter a sa di uni den e 

fiesta culminante di nos carnaval 
number 53, den parada y actividad-
nan yen di goso y alegria.
E digno y culto pueblo di Aruba 
a sa un biaha mas di uni den un 
celebracion cultural, lagando un 
banda tur diferencia cu por existi y 
a haci di e eventonan un berdadero 
demostracion di e curason contento 
di nos pueblo di Aruba. Nos tur por 
ta orguyoso di esei. 
Minister Lee kier felicita y yama 
danki na tur e actornan cu a yuda 
haci e carnaval algo grandi, col-
orido, bunita y exitoso. Apesar di 
e corto periodo di preparacion e 
biaha aki, carnavalistanan a sa di 
surpasa tur expectativa. Pa esaki 
un pabien di curason. Na SAC muy 
en especial, e organisacion respon-
sabel for di e planeamento te cu e 
responsabilidad final pa orquestra 
e programa y tur e actividadnan, no 
por tin palabra suficiente di elogio 
y gradicimento pa nan trabou. Na 

tur e voluntarionan cu ta 
forma SAC, guia dor di 
Tecla Kelly y Rene Ridder-
stat, ta bai un sincero danki 
di curason. Boso esfuerso 
sigur no ta enbano. 
Cuerpo Policial Arubano 
den su totalidad mester nos 
gratitud cu tur honor al 
merito pa nan bon trabao. 
Mester kita sombre pa 
“shon Polis”, ya cu nan a 
sa di implanta nan presen-
cia tur caminda y cu esey 
e respet, disciplina y ordo 
cu a permiti cu ningun 
incidente grandi a tuma 
lugar y mantene tur cos 
bao control. Di un forma 
profesional, sistematico y cu sumo 
tactica, hasta na momentonan di 
mas tenso, nos cuerpo di Polis di 
Aruba a sa di mantene orden.
E participante y musiconan mes, 
carnavalistanan en general, danki! 
Sea si boso a participa den e parada 
invertiendo den trahe, carosanan 

fantastico of compartiendo bo 
animo y alegria bailando, sin boso 
participacion, sacrificio y dedica-
cion, no lo tabata tin carnaval. Si 
palabranan di danki no ta acapara 
tur loque boso ta nifica pa e cel-
ebracion aki, anto laga boso goso y 
satisfaccion di un trabao bon haci, 

sirbi como guia y 
motivacion pa sigui 
contribui grande-
mente cu boso pais, 
nos carnaval y nos 
cultura. 
Un mencion di 
honor tambe mester 
bai pa trahadornan 
di DOW y Serlimar 
cu a sa di pone su 
tropanan cla manera 
un armada bon 
disciplina y a baha 
fuertemente tanto 
prome como despues 
di e parada ta haci 
limpiesa di nos 
cayanan, ta pone/kita 
baricada y must-
rando un profesion-
alismo creciendo. 
Sumamente impre-
sionante y efectivo, 
sigui asina.
Prensa local, un 
biaha mas, a haci di 
nos Carnaval algo 
grandi dunando, 
durante henter e 
temporada cober-

tura na tur actividad y stimulando 
asina participacion continuo na nos 
Carnaval. 
E fin di siman aki no tabata dife-
rente y pesei un palabra di danki 
na tur miembro di prensa pa nan 
contribucion na nos carnaval.
Cruz Cora, brandweer, Ministerio 
Publico, CEA, Visibility Team y ra-
dio amateurnan, tur cu a contribui 
di un of otro manera na e grandioso 
celebracion un palabra di elogio y 
gradicimento. 
Por ultimo pero no menos impor-
tante ta e publico mes, sea esnan 
cu a para na banda apoya como tur 
esnan cu di un of otro forma tras di 
cortina a duna un man, un abraso 
grandi y hopi danki. 
Carnaval 53 tabata exitoso y esaki 
tabata posibel danki na e esfuerso 
di henter comunidad. 
Danki y pabien. Sin laga un hende 
of instancia afo, Minister Lee ta 
gradici un y tur cu e celebracionnan 
cu ta tras di lomba. Cultura ta di 
nos tur y hunto nos lo haci e cul-
tura di Aruba yega nivelnan di mas 
halto ainda. Proximamente lo sigui 
di imediato cu e preparacionnan pa 
nos siguiente celebracion nacional, 
esta Dia di Himno y Bandera. 
Di 10 te cu 12 di maart proximo lo 
tin un tremendo feria patriotico pa 
ranca sali cu nos fiesta nacional di 
Himno y Bandera na maart.
Te asina leu un comunicado di 
Ministerio di Labor, Cultura y 
Deporte.

Pabien y danki pueblo di Aruba 
Pa otro magnifico celebracion di carnaval

Fraccion di RED no ta participa 
den e wega di culpa un persona p’e 

retiro di PG. Tampoco ta trata di tira e 
culpa riba e persona di PG. Nos mester 
haci un analisis mas profundo di kico 
ta pasando na nos pais. 

Cualkier persona cu ocupa e posicion 
di PG bao di e condicionnan actual 
di loke a bira di nos Status Aparte lo 
haye den problema. Nos PG actual tin 
un trayectoria destaca como Huez y 
como docente universitario y esei ta di 
admira, muy en especial pa un hende 
muher den un sociedad machista. 

No t’e persona di PG a faya, ta nos 
sistema a faya, segun Rudy Lampe 
ayera den conferencia di prensa. 

PG Zwinkels, PG Rosingh, PG 
Fernandes Perda-Croes, bao di Gobier-
nonan di AVP y MEP, tur a sali cu un 
mancha scur. Un dado momento bo tin 
cu pensa cu no t’e persona a faya, sino 

t’e sistema politico a faya. Gobierno di 
AVP a clash cu Director di CAD, sr. 
Franklin de Kort, Gobierno di MEP a 
clash cu Director di Banco Central, sr. 
Rob Henriquez.  Ningun Gobierno di 
AVP of MEP a tuma na serio nos Con-
trolaria General, tur Gobierno di AVP 
of MEP a purba di manipula of pone 
presion riba Raad van Advies. Cen-
trale Accountantsdienst ta produci tur 
siman un raport, Controlaria General 
a presenta numeroso raport, ningun 
ta wordo tuma na serio dor di Gobier-
nonan di AVP y MEP.

Nos instancia di control mas halto, 
esta Parlamento, a degenera den un 
stempelparlement. E ideologo di AVP, 
dr. Mito Croes, no ta bacila di bisa 
tambe cu e sistema politico di Aruba ta 
uno monista, es decir cu ta Gobierno ta 
manda riba Parlamento. 

For di 198�, ora Aruba a bira un pais 

autonomo, nos sistema politico a mina 
tur instancia di control. Institucionnan 
clave den un pais democratico durante 
mas di 20 aña ta constantemente bao di 
presion inhusto di nos clase politico. 

Durante mas di 20 aña ningun cuenta 
anual di Pais Aruba a keda controla, 
ademas e administracion di finanza 
publico no ta controlabel. Nos ta un 
pais democratico berdad, pero e no ta 
funciona, segun Rudy Lampe di RED.

No ta pornada cu nos PG actual a 
declara cu nos pais no a madura pa 
tin su propio PG. Fraccion di RED a 
yega na un conclusion similar: Aruba 
a haya su Status Aparte pero e sistema 
democratico di checks and balances no 
a funciona. 

“Nos no a bira un pais respeta den 
Reino Hulandes cu ta funciona manera 
debe ser. Partidonan AVP y MEP a 
traiciona nos Status Aparte, nan a pone 

nos cara nacional na berguenza. E me-
sun partidonan cu a lucha pa nos Status 
Aparte, a destrui nos Status Aparte”, 
segun Lampe. 

Hulanda y otro islanan a siña nan les, 
no por duna e politiconan man liber pa 
haci y deshaci manera a tuma lugar na 
Aruba. Tur a bai di acuerdo cu condi-
cionnan pisa di control dor di instanci-
anan di Reino Hulandes riba tereno di 
finanza y di husticia. 

RED ta bai di acuerdo cu e tipo di 
condicionnan aki tambe pa Aruba, 
p’asina por coregi e foutnan structural 
aki y haci cu nos pais por funciona 
atrobe manera debe ser. MEP y AVP lo 
sigui destrui nos Status Aparte, RED a 
bin pa salba nos Status Aparte. Esei ta 
encera no un propio PG pa Aruba cu 
ta cai bao di presion di gobernantenan 
local, sino un PG cu ta leu for di e pre-
sion politico local.

Relaciona cu e discusion cu a surgi entre 
Valero y Gobierno, encuanto di pago di 

BBO of no, Rudy Lampe, dirigente politico di 
partido RED a bisa cu e lei di BBO manera e ta 
actualmente, no ta bon pensa. Ya tin tur indi-
cacion, cu e lei cumulativo aki di BBO cu na 
ultimo ora, inclusivo a agrega 1% riba expor-
tacion di productonan, e no tabata bon pensa, 
según Rudy Lampe. Pa loke ta refineria Valero, 
posicion di RED semper tabata cu Valero ta un 
compania cu ta gana masha hopi placa y mester 
duna su “fair-share” na nos isla, sigur si e ta 
haciendo uso di tur e facilidadnan cu e pais aki 
a dune. Pesei RED kier mira cu Valero ta inverti 
den salubridad di nos pueblo y pesei RED a bisa 
cu “well spent money” di parti di Valero, tabata 
si e por a inverti mas y mas den e combatimento 
di contaminacion di nos aire. Y si por yega na 
un areglo cu Valero, pa loke ta su inversionnan 
al respecto, partido RED ta kere cu esei sigur 
ta un caminda cu nos mester gana, según Rudy 
Lampe. Ta masha pregunta fraccion di RED a 
haci den pasado na Minister drs. Booshi Wever, 

encuanto con a para cu e contaminacion di nos 
aire na San Nicolas y te awe RED no a mira 
e inversionnan cu a keda priminti pa loke t’e 
cuido di calidad di nos aire na San Nicolas y 
becindario, Lampe a bisa. Ta partido RED a 
bin ta boga pa Gobierno bin cu un lei di medio 
ambiente y esaki ta motibo tambe pakico RED 
a bin ta bisa cu nos mester fortifica nos lazonan 
cu Union Europeo, pasobra nos por tin un lei 
di medio ambiente, pero si nos no tin un forza 
su tras pa impone realisacion di e lei ei, ta mes 
leu nos a keda. No ta suficiente pa tin un lei di 
medio ambiente, pero mester tin su tras san-
cionnan si no cumpli. Y pa pone impone san-
cionnan riba un multinacional manera Valero, 
bo mester bin un body hopi poderoso bo tras. Y 
esei por ta Union Europeo, según Rudy Lampe, 
di partido RED. Ta un hecho cu ta mas cu husto 
cu Valero contribui cu pago di belasting na 
Aruba, pero e forma di 1% di BBO, esei no ta-
bata bon pensa. Gobierno mester pensa riba otro 
sistema pa haya e belasting cu Valero mester 
paga na nos comunidad, según Rudy Lampe.

Rudy Lampe, lider di fraccion di RED

Tur PG a sali cu mancha scur, pasobra e sistema politico a faya

Valero mester paga su “fair share” na Aruba

RED ta di opinion cu Valero mester 
inverti mucho mas den salubidad
Hopi a ser priminti pero nan a keda na promesa so

Rudy Lampe

Parlamentario di partido MEP, 
Junior Arends a elabora riba 

industria turistico. El a bisa cu ultimo 
lunanan constantemente oposicion 
a trese dilanti cu nos turismo ta den 
un crisis, tresiendo aspectonan hopi 
negativo pa cu nos turismo. Tambe 
cu oposicion ta bisa cu Gobierno, e 
Minister encarga, departamentonan 
concerni no ta haci pa cu turismo, 
pero si repasa e cifranan di e ultimo 
kwartal di 2006, por mira cu contrario 
na lo cual oposicion ta trese dilanti, cu 
industria turistico ta bayendo den un 
bon direccion.
Segun Arends, por mira un recupera-
cion basta grandi den varios sector, y 

ta straña partido MEP cu hustamente 
partido AVP cu durante nan periodo 
no a pone importancia di turismo na 
promer lugar.
Continuando, el a bisa cu ora Gabinete 
Oduber a drenta gobernacion, a pone 
industria turistico como prioridad 
y asina a aumenta presupuesto pa 
mercadeo considerablemente mas cu 
200%. Di e forma aki por mira durante 
e ultimo 5 añanan un average di 30 
miyon florin ta ser poni pa mercadea 
nos turismo, y cu por mira e resultado 
di esaki tambe, a pesar cu a pasa den 
un situacion dificil di 9/11 y tambe e 
caso di Natalee Holloway. Poco, poco ta 
surpasando esakinan, segun Arends.

Mas aleu, el a bisa cu ora mira e cifran-
an di ultimo kwartal di 2006 y compara 
esakinan cu esun di 2005, por mira un 
crecemento di cantidad di anochinan 
cu turistanan ta keda Aruba di aproxi-
madamente 14%, cu ta sigur un noticia 
alentadot y positivo.
Pa lo cual ta trata cantidad di bishitan-
tenan tambe por mira un crecemento 
comparando cifranan di 2005 cu 2006, 
aki por mira un adelanto di mas of 
menos 6%, yegando den e ultimo 3 
lunanan na 1.350.284 turista.
Pa lo cual ta trata vuelonan tambe 
por mira un adelanto grandi. Si wak 
december so, tabatin un crecemento 
di un poco mas di 13% y por mira cu 

charternan a aumenta 
considerablemente.
Junior Arends ta 
expresa cu mirando e 
cifranan aki por bisa 
cu tin un confianza y 
cu turismo ta riba e 
bon caminda y esaki ta 
wordo reforza cu tur-
ismo crucero caminda 
cu comparando 2005 
cu 2006 por mira cu na 
2006 esaki a crece na 
casi 600 miyon turista 
(NOTA DI REDAC-
CION: Aki posibl-
mente Parlamentario 
di MEP tabata kiermen 
600 mil!), cual ta un 
crecemento di mas of 
menos 7%. 
Pronostico di depar-
tamento di CTA pa 
2007, por mira cu ta 
pronostica 310 barco,y 
un cantidad di pasa-
hero riba mei miyon. 
Arends a comenta riba 
esaki cu siguiendo 
e desaroyonan den 
Caribe, por bisa cu in-
dustria crucero ta cre-
ciendo enormemente y 
Aruba ta forma parti di 
esaki tambe.
Mas aleu, el a men-
ciona cu na januari 
Aruba a haya embar-
cacionnan nobo, esta 
Minerva II, na april lo 
ricibi un otro mas cu ta 
Albatros na mei lo tin 

dos mas, esta Holiday Dream y Alason 
na october Island Princess november 
Emerald Princess, Idavita y na decem-
ber Seacloud. Esaki banda di pullman 
cruises cu tambe a incia su viahenan pa 
cu Aruba.
Segun Arends, otro informacionnan cu 
tin directamente di haber cu nos tur-
ismo, ta e confianza cu e companianan, 
inversionistanan tin den nos industria 
turistico. Aki el a bisa cu por mira 
cantidad di renovacionnan y amplia-
cionnan ta tumando lugar na diferente 
hotelnan. El a menciona e inversion-
nan di Hyatt, Westin, Occidental, Holi-
day Inn, RIU. Segun pronosticonan, 
inversionnan pa proximo 2 pa 3 aña lo 
yega 350 miyon pa lo cual ta renova-
cion pa lo cual ta hotel y infrastructura 
pa cu nos turismo.
Banda di esaki aeropuerto tambe ta 
realizando inversionnan di mas of 
menos 32 miyon florin. Tambe por 
mira diferente lineanan aereo nobo cu a 
inicia: Jet Blue cu a cuminsa cu 2 vuelo 
semanal y entrante april lo cuminsa cu 
vuelonan diario.
Segun Parlamentario di MEP, e crece-
mento aki tin di haber cu e campaña 
recien cu ta wordo haci atraves di un 
compania mericano, unda cu tin un 
presupuesto di 41 miyon dollar.
Na final Junior Arends a bisa cu inten-
sion di Gobierno ta pa diversifica e 
mercado, caminda ta bayendo den di-
reccion di Europa, y ya caba por mira e 
cifranan ta creciendo grandemente for 
di e area aki y cu esaki lo sigui crece.

Junior Arends:

Contrario na declaracionnan di oposicion, turismo ta creciendo na Aruba

Mike de Meza, Parlamentario 
di AVP ta comenta cu esnan 

cu mas ta sufri di e mal maneho di 
Gobierno actual ta nos muchanan, 
nos hobennan. E ta bisa esaki debi 
cu nan ta sufri no solamente di un 
di e factornan di e mal maneho, 
sino di mayoria, ya cu di un of otro 
forma nan ta wordo afecta.
De Meza ta cuminsa na bisa cu e 
prome factor cu ta afecta nos ho-
bennan ta e costo di bida haltisimo 
cu nos pais a bin ta conociendo 
durante ultimo añanan y cu dia pa 
dia t bira peor. E situacion aki ta 
debi na e cantidad di medidanan cu 
Gabinete Oduber a bin ta pone riba 
lomba di nos hendenan.
E situacion aki ta pone cu tata y 

mamaman mester 
busca mas cu un 
trabao pa por sikiera 
trese cuminda cas y 
purba paga gastonan 
mensual manera ta 
awa, coriente, tele-
fon, huur, etc.
Debi na esaki, e 
muchanan ta haya cu 
nan mester keda nan 
so na cas, sin ningun 
guia pasobra placa pa 
paga pa oppas no tin. 
Aki por mira caba 
con e muchanan ta 
crece sin guia y por 
tuma e mal caminda.
Riba esey, Parla-
mentario di AVP ta 
comenta riba e falta 
di maneho of prac-
ticamente maneho 
inexistente pa loke 
ta trata asuntonan di 
droga. E muchanan 
na un edad hoben ta 
wordo confronta cu 
droga riba caya y sin 
e guia di su mayor-
nan, e riesgo pa nan 
cai den e adiccion 
teribel aki ta mucho 
mas grandi. Mes-
cos el a menciona e 
adiccion na alcohol, 
cigaria, pa no papia 
mes di e cantidad 
di embarazonan 
hubenil y malesanan 

sexual contagioso, cu por ta hasta 
fatal.
Aki por mira un biaha mas e falta 
di maneho di Gobierno pa atende 
situacionnan di crisis, manera ta 
esunnan ariba menciona y cu sigur 
ya caba tin consecuencianan pisa pa 
nos futuro generacionnan.
Mike de Meza a expresa fuerte-
mente tambe e consecuencianan pa 
cu educacion di nos muchanan, cu 
ya caba ta bao di un loope negativo 
debi na e resultadonan negativo di 
ultimo tempo. 
Sigur por bisa cu un posibel mo-
tibo pa cu e resultadonan aki ta e 
falta di atencion involuntario di e 
mayornan pa cu nan yiunan. Un 
ser humano durante su añanan di 
hubentud mester di mas tanto guia 
posibel, pero debi na e situacion 
social critico crea pa Gobierno di 
MEP, esaki practicamente na tur 
hogar na Aruba ta imposibel.
Cu e situacion manera e ta bayendo, 
de Meza ta mira futuro di Aruba 
no mucho positivo si no haci nada 
pa soluciona esaki rapidamente. 
Dicon? 
Pasobra, lamentablemente e hoben-
nan di awe, cu mester carga nos 
pais mañan, no ta hayando e aten-
cion necesario y cuido necesario, y 
Gobierno ta e mayor culpabel den 
esaki,  pa asina den futuro nan por 
carga nos pais manera debe ser.
Como punto final, Mike de Meza a 
menciona e trato cu nos profesion-
alnan ta hayando for di Gobierno. 
Aki por mira con personanan cu 
menso capacidad y/of estudio ta 
wordo privilegia door cu nan ta 
pertenece na e circulo di friends & 
family, hayando nombracionnan y 
promocionnan barbaro den Gobi-
erno, mientras cu esnan cu tin nan 
estudio no por haya trabao.
E situacion aki ta conduci na un 
fuga  di profesionalnan pa exterior 
of falta di interes pa studia, pasobra 
tog si bo no ta parti di e circulo di 
friends & family bo no por yega leu.
Parlamentario di AVP a finaliza 
bisando cu a yeg aora pa henter 
Gabinete Oduber realiza e daño cu 
nan ta causando nos pais y cu ta mi-
hor cu nan cuminza traha pa drecha 
e situacion promer cu ta demasiado 
laat.

Nos hobennan ta esnan cu mas ta sufriendo di e mal maneho 
di Gabinete Oduber

PPA a reserva su opinion rond di e eventual 
introduccion di Serlimar di un tarifa di f. 

30,90 pa despues di e periodo di Carnaval. Aki ta 
sigui algun pensamento di PPA. 
Prome cu oposicion den parlamento por a opone 
introduccion di e tarifa di Serlimar di  f. 30,90 
pa luna pa un container, Gobierno di Aruba a 
suspende su introduccion pa algun luna riba 
peticion di fraccion di MEP den parlamento!
Esaki a demostra palpablemente cu oposicion 
den parlamento ta drumi y no ta defende interes 
di pueblo unda realmente nan mester defende 
esaki. 
Encuanto e intencion di Serlimar pa f. 30,90 pa 
luna pa un ‘container’, PPA kier bisa:  
1. Na prome lugar nos ta contento cu 
Gobierno a dicidi di wanta e ehecucion di e plan 
di cobra f. 30,90 pa  luna temporalmente. Mare 
cu lo ta sina cu Gobierno lo por deshaci di esaki 
definitivamente. 
2. Na di dos lugar nos mester haci remarca 
riba locual nos ta jama “e shotgun-wedding” esta 
e contract cu Serlimar  ta partiendo den pueblo.
•	 e cliente (pueblo) ta worde forza pa 
firma, pasobra simplemente si e no firma e lo 
no ricibi servicio di Serlimar den futuro! E ta of 
obliga di firma pa e servicio di Serlimar, of e lo 
mester  firma un acuerdo cu algun otro compa-
nia priva riba nos isla..
•	 PPA ta comparti e pensamento di un 
servicio moderno pa Serlimar, pero PPA ta kere 
cu no mester tin solamente independisacion di 
un departamento pa un compania ‘sui generis.
Pero PPA ta kere cu un compania independisa 

mester por mehora e servicio 
pa pueblo p.e.:
A. pone container disponi-
bel;
B. duna pueblo mas ser-
vicio, pues en vez di pasa 
un vez pa siman e Serlimar 
nobo lo mester pasa dos vez 
pa siman. 
C. en vez di hiba “huisvuil’ 
solamente ofrece pueblo e 
posibilidad di hiba otro tipo 
di sushi tambe. 

3. PPA ta kere cu e ‘container chikitu” cu 
Serlimar ta pone na disponibilidad di pueblo 
simplemente lo no yega pa gran mayoria di cas 
riba nos Isla.
 Si move rond den pueblo mester  mira 
cu mayoria di cas riba nos isla tin hopi mas cu e 
‘container’ di sushi tur siman. Esaki lo nifica cu 
segun e carta di Serlimar e  pueblo aki lo mester 
tuma mas ‘container’ cual lo costa e mesun prijs 
esta cada container lo costa f. 30,90. Algo cues-
tionabel, pasobra esaki lo aumenta e presion riba 
e ‘budget’ familiar immensamente.
 f. 30,90 ta  algo mas cu 2% di esnan cu 
ta gana salario minimo. Y dos di e containernan 
aki pa e casnan aki lo costa f. 61,80 cual lo costa 
esnan di salario minimo 4% di nan salario.
 Mientras si Serlimar aumenta e cantidad 
di viaha cu nan ta pasa rond  p.e. 2 vez pa siman 
esaki lo ensera cu e container lo worde usa mas y 
cu esaki lo mester por pa un suma mas abao. 
4. PPA ta di opinion cu ta inhusto pa Serli-
mar pone cada famia responsabel pa nan con-
tainer. Ta un hecho cu barinan ta worde horta 
periodicamente di e pueblo, sin cu nada por 
worde haci.
Un famia no por keda ‘sin drumi’ pa cuida e 
container(nan) di Serlimar, esaki simplemente 
ta un condicion di Serlimar den e contract cu 
ta “unfair” pa cu nan futuro clientenan. Mester 
busca un otro forma pa atende e problematica 
aki.
5. No mester lubida cu e meta pa indepen-
disa Serlimar tambe ta pa contribui na un Aruba 
limpi. Realidad di bida sin embargo lo por trece 

cune cu si un famia NO por paga pa e servicio 
aki cu nan ‘sushedad’ lo keda sin worde busca cu 
tur consecuencia pa e famia y e bario.
Pesey PPA ta kere cu e tarifa di Serlimar no mes-
ter ta un presion pa e pueblo den ningun sentido 
di palabra e mester ta hopi mas abao. 
6. PPA ta kere cu gobierno  mester evalua 
e proceso cu e lo mester hiba den laga SERLI-
MAR funciona independientemente. 
No ta necesario pa locual Serlimar genera finan-
cieramente lo mester por paga tur su gastunan. 
Gobierno por sigui duna Serlimar un cierto 
subsidio pa e presion riba e tarifa pa pueblo no 
ta contribui na presion di mas riba e pueblo. 
Mare cu e entradanan di BBO ta haci cu intro-
duccion di tarifa simplemente  lo no ta necesa-
rio, pero  futuro lo  demonstra esaki. 
Conclusion di PPA:
Independisacion di e departamento di Serlimar 
pa un Serlimar sui generis mester crea ‘servicio 
eficiente’ pa pueblo y no mag ta un presion riba 
nos pueblo.
Gobierno mester evalua si lo por subsidia Serli-
mar un parti di nan budget necesario evitando 
pues cu e tarifa di f. 30,90 pa container chiquitu 
aki ta necesario. 
PPA ta di opinion cu Serlimar mester por ofrece 
nos pueblo un optimalisacion di servicio dor di 
sea un servicio di dos vez pa siman of mas con-
tainer unda esaki ta necesario y /of recohemento 
di mas cu solamente ‘huisvuil’. No mester lubida 
cu den practica añs largo Serlimar a hiba mas cu 
‘huisvuil’. 
Si esaki no continua e lo nifica cu e presion 
financiero riba e pueblo lo aumenta y/of e bari-
onan lo keda mas sushi.
Firma contract of no ?
PPA no ta kere cu pueblo mester firma e con-
tract cu Serlimar ta partiendo awor. Mirando cu 
gobierno a wanta introduccion di e tarifa tempo-
ralmente y cu parlamento kier mas informacion 
kico a guia na e tarifa aki. PPA ta comparti e 
pensamento cu pueblo mester firma strictamente 
cu nan a ricibi  nan container. Resultado di e in-
tercambio entre gobierno/parlamento y Serlimar 
lo dicidi si firmamento di contractnan lo mester 
continua. 

Benny Nisbet (PPA)

Mehora servicio 
na pueblo mester 
ta e prome meta di 
serlimar y no e tarifa!



SUCCESSFUL BOUTIQUE RESORT IS HIRING

Be part of our winning team &
drug free working environment!

Maintenance Technician
LTS graduate with knowledge of electrical and

refrigeration systems and who is flexible to work
shifts and weekends, that speaks English and

Dutch and has a friendly attitude. Salary according
to ability/performance.

Administrative Assistant
Excellent opportunity for a detail oriented person

who enjoys the hotel industry, with the ability
to operate independently. 

Knowledgeable on Inventory control, Familiar
with Aruban labor laws

Windows/Microsoft Word skilled
Fluent in Dutch, English, Spanish and Papiamento. 

Front Office Manager 
If you are a motivated detail oriented leader who 
enjoys working with people and who is skilled in 

training and guest relations, please contact us.
2 years experience in hospitality operations

preferred. You must have excellent communication 
skills and Windows/Microsoft Word skilled.You will

be responsible for coordinating the efficient running
of the Front Office including Front Desk,

Bell/Security and Activities. 
You will report to the Resort Manager directly.

Candidates must speak English and be able to work 
flexible shifts and weekends.

Benefits: 41.5 hrs work week, life and accident
insurance 24 hours per day, general bonus, loan
service, savings plan, pension plan and various

other attractive incentives.

Interested applicants can complete application
form on our website: 

http://www.bucuti.com/en/contact/employment.php 
email: personnel@bucuti.com, or call 583-1100

ext 136/138,or fax resume at 582-5272

Comision di medio ambiente, vivienda y 
organizacion teritorial a reuni cu DIP, cu 

ta e departamento encarga cu ley di ordenanza 
teritorial, cu a drenta na vigor october aña pasa.

Robert Maduro, presidente di e comision a 
elabora riba e reunion aki, cual el a considera 
uno fructifero. El a bisa cu e ley di ordenanza 
teritorial den liñanan grandi mester percura pa 
planea nos teritorio, pero tambe integra tur ac-
tividad economico, social riba Aruba. Es decir, 
ta bai planea den un termino di 10 aña unda 
kier hiba e pais Aruba, tambe kico mester di 
infrastructura, pero tambe con por crece.

DIP a presenta na Parlamento e concepto di 
plan cu nan ta premira di keda completamente 

cla na april proximo y nan ta premira cu pa 
september proximo e lo keda formaliza, una bes 
cu e proceso di fiha e plan di ordenanza terito-
rial keda cla, y e ora ey lo bai over pa e siguiente 
fase di e plan, cu ta e planeacion teritorial 
completo, pero e ora ey mara na un reglamenta-
cion. Prome cu e reglamentacion lo bai tin un 
proceso di tanto hearing, caminda comunidad 
lo haya oportunidad pa duna su input riba e 
plan. Una bes cu e plan wordo aproba, e ora ey 
e ta mara tanto riba tereno erfpacht y tambe 
tereno eigendom, pa asina ordena Aruba.

Na final, Robert Maduro a menciona cu e ley 
aki ta importante pa asina mantene e calidad di 
bida di pueblo di Aruba.

Di acuerdo cu Rudy Lampe di partido 
RED, te ainda RED no por bisa cu e 

kerntakenanalyse cu Gobierno a anuncia si-
man pasa, ta uno positivo pa Aruba. Pasobra 
na prome lugar, Gobierno por a cuminsa na 
nombra un comision di experto di mesun 
departamento di DPO y otro expertonan, cu 
sa perfectamente bon kico t’e core business di 
Gobierno y bin cu recomendacionnan pa loke 
ta un kerntakenanalyse.

Pero no, Gobierno a bai y a scoge un compa-
nia priva pa haci esaki, y pa bin cu un raport 
atrobe, (mal)gastando hopi placa atrobe y par-
tido RED tin miedo cu esaki lo keda como un 
di e tantisimo raportnan cu ta wordo produci, 
pa despues nada ta wordo haci cune.

Según Rudy Lampe, manera nan ta bisa: 
“Si bo no kier soluciona un problema, traha 
un raport”. Y partido RED tin e impresión cu 
pa hunga politica, ta papia awor di kerntak-
enanalyse djis pa drecha e imagen mal daña 
di Gobierno di MEP, pero na final di cuenta 
e ta keda simplemente un raport sin wordo 
ehecuta.

Y otro indicacion cu partido RED tin ta 
pa cual RED tin su reservanan pa loke t’e 
kerntakenanalyse, si un Gobierno ta real-
mente serio, nan lo no a crea un di dos DPO, 
esta e P&O pa Ministerio di Husticia, cu awor 

tambe ta funciona pa Ministerio di Salubridad 
Publico y RED tin entendi cu hasta Ministe-
rio di Infrastructura tambe lo kier bin cu su 
propio DPO tambe.

Ta un Departamento di Asunto Huridico y 
Legislacion Gobierno tin, anto pakico mester 
bai crea diferente departamento di personal, 
cu no ta pa simplemente hustifica nombra-
mento y promocionnan politico, según Rudy 
Lampe. Esaki caba ta muestra cu e Gobierno 
aki no ta serio cu su intencion pa cu un 
kerntakenanalyse. Y si realmente Gobierno ta 
serio den esaki, RED ta kere cu Gobierno por 
manda un señal for di awor dor di uno, bisa e 
Minister di Cultura, Ramon Lee kende practi-
camente a keda sin cartera caba y sin credibi-
lidad p’e tuma su retiro y laga otro Minister 
tuma over loke e ta haciendo.

Minister di Husticia, Rudy Croes, kende 
tambe a keda practicamente sin cartera, anto 
laga otro Minister tuma over e poco trabou 
cu el a keda cune. E ora ei si Gobierno lo a 
manda un señal na pueblo, cu nan ta serio pa 
baha gasto y lo traha mas eficiente, pa loke ta 
funcionnan gubernamental, pero no e Go-
bierno aki ta laga dos Minister, kendenan ta 
practicamente sin cartera, pero cu un cantidad 
di hende rond di nan, cu ta masha gasto pa 
Gobierno paga.

Ley di ordenanza teritorial lo keda formaliza 
posiblemente september proximo

Rudy Lampe relaciona cu e kerntakenanalyse, 

Si Gobierno kier manda señal 
serio di lo tuma accion, cuminsa 
den Conseho di Minister prome
Unda tin 2 Minister, sin credibilidad, pero cu cantidad di hende rond di nan

Dia 15 di februari ultimo, clientenan di FAVI a cel-
ebra Carnaval 53 na nan centro na Primavera 233. E 

tabata un mainta placentero caminda tur hende a disfruta 
bai gol. E mainta aki mas cu claro tabata tin eligimento di 
Reina y Rey di FAVI. Di e 6 candidatanan cu a competi 
pa Reina di FAVI; Sra. Francisca Vrolijk a logra bai cu e 
titulo maximo. Francisca a ricibi su corona for di Reina 
saliente Sra. Judith Booi-Williams. Banda di esaki ela 
ricibi su sjerp y un buquet di flor cual tabata cortesia di 
Flora Market NV. E titulo di first runner-up a bai pa Sra. 
Petra St. Jago cu tambe a ricibi su sjerp, un certificado y 
un buquet di flor cortesia di Violeta’s Flowershop. Di e 3 
participantenan cu a competi pa Rey di FAVI; Sr. Chem-
my Quandus a logra e titulo maximo y a ricibi su sombre 
di Rey di FAVI y su certificado. 

Riba e fotonan por aprecia mas di e mainta carnavalesco cu FAVI a celebra. 

Na FAVI tambe nan sa

Con pa celebra 
Carnaval 



Na ocacion di celebracion di Dia Internacional di Lenga Materno, 
UNESCO Aruba ta trece aki un traduccion na Papiamento di e men-

sahe di e Director General di UNESCO, Koïchiro Matsuura. 
E tema cu e oficina principal di UNESCO na Paris a scoge p’e aña aki ta: 
“Promoviendo multilingualismo den educacion”. E mensahe ta bisa lo 
siguiente:
“Lenga materno ta pa cada un di nos, un tesoro. Ta den nos lenga materno 
nos ta pronuncia nos prome palabranan y ta den dje nos ta expresa mas 
mihor nos pensamentonan personal.
E t’e fundeshi riba cual tur hende ta desaroya nan personalidad for di 
momento cu nan hala nan prome rosea y cu ta sostene nan durante henter 
nan bida. E t’e medio pa siña respet pa bo mes, bo mesun historia, cultura 
y mas cu tur, respet pa otro y nan diferencianan.
Pasobra den tur lenga diferencia ta inherente mescos cu un “di dos natura-
lesa”.
Specialistanan sa bon cu lenga no ta consisti di sistemanan constante y 
sera, sino ta semper, despues di tempo, e resultado di hopi mescla, interac-
cion y influencia.
No ta existi un lenga sin historia. Maske con acultura y corecto nos mane-
ra di papia porta, e ta consisti di hopi forma fia den cua identidad y dife-
rencia ta mescla.
Etimologia corectamente ta referi n’e historia multifacetico aki den cua 
identidad t’e fruto di diversidad y ta complementario y cu ta prepara un 
futuro marca pa otro contactonan, otro puntonan di convergencia.

E vinculo dialectico entre identidad y diversidad no ta djis un herencia di 
pasado.
 Den un mundo unda cu e global y local ta “gevlecht” den otro y mester 
interacta na un manera harmonioso, e conceptonan di “lenga materno” y 
“multilinguismo” ta converti  den structuranan complementario.
Di e forma aki comunicacion den e ambito familiar of comunitario ta mul-
tiplica dor di ehercisio di expresion oral na scol, na trabao, riba caya, den 
corant, den politica, den e culto religioso, corte di husticia, gobernacion y 
entretenimento.
Ta un asunto di experienciá tur e aspectonan aki di bida social di un forma 
linguisticamente apropia.
Pues UNESCO ta trata na promove multilinguismo, en particular den e 
sistema di educacion dor di encurasha e reconocemento y adquisicion di 
por lo menos tres nivel di competencia linguistico pa tur hende: Un lenga 
materno of primario, un lenga nacional y un lenga di comunicacion. E 
promocion di diversidad linguistico y cultural ta bai acompaña di e obliga-
cion cu ta pro dialogo entre hende, cultura y civilisacionnan. 
Diversidad y dialogo, identidad y diferencia enberdad t’e elementonan  pa 
un funcionalidad complementario cu multilinguismo mester asumi den su 
totalidad.
Esaki ta rekeri uso harmonioso di e varios lenganan cu ta existi na nivel 
nacional y regional y tambe strategia y plannan cu por promove lenga den 
tur situacion di bida.
Mester admiti cu no obstante ehempelnan di bon practica na varios parti 

di mundo, multilinguismo awe ta parce di ta mas un ideal 
cu un realidad actual. 
Mas di 50% di e 6 mil lenganan papia na mundo, vehiculo-
nan di memoria colectivo y herencia intangibel, tin chens 
di keda extingi y 96% di e lenganan aki ta ser papia pa 
solamente 4% di e poblacion mundial. Menos di un cuarto 
di tur idioma na mundo ta worde usa den educacion y den 
cyber espacio y mayoria di nan ta ser usa  solamente oca-
sionalmente. 
Djis algun shen lenga a ser duna e honor berdadero di tin 
un luga den e sistema di educacion y riba tereno publico y 
menos di shen ta ser usa den e mundo digital.
Tuma por ehempel e continente Africano, e cuna di hu-
manidad, unda un tercera parti di tur idioma na mundo ta 
ser papia! 
 Maske  nan ta wordo perfectamente domina pa e pobla-
cion cu ta usa nan como nan forma di expresa diariamente, 
mayoria di e lenganan aki casi no ta wordo usa den educa-
cion, gobernacion, husticia of prensa publico.
Concecuentemente e Union Africano, cu ta considera lenga 
di ta un di e pilarnan di integracion Africano, ta tratando 
pa implementa un plan di maneho regional di lenga, diseña 
pa harmonisa e interesnan global y local di tur hende.
E ta un asercamento asina habri y integra, leu for di cu-
alquier concepto di lenga basa puramente riba identidad, 
cu e mester wordo preserva y cu cooperacion di tur e amigo 
y partnernan di UNESCO mester haya sosten grandi den 
stimulacion di un futuro multilingual di diversidad y res-
pet mutuo.
Pues, pa pone atencion e aña aki riba e Dia Internacional 
di Lenga Materno, mi ta haci un apelacion pa promove 
strategianan nacional y regional di lenga di tal forma pa por 
construi un ambiente harmonioso pa tur lenga na mundo”.

BANCO DI CARIBE N.V. Aruba
ta anuncia cu e Automated Teller Machine (ATM)

cu ta situa den Caya G.F. Betico Croes na edificio di 
Angelo lo no ta den servicio mas entrante 

23 februari 2007. 

Nos clientenan y publico en general por sigi haci 
uso di nos ATM nan situa na:

 oficina principal Vondellaan 31
Shaba - Noord

Valero - Savaneta

Gerencia
Banco di Caribe N.V. Aruba

Mensahe Director General di UNESCO, Koïchiro Matsuura 

Na ocasion di Dia Internacional di Lenga Materno



Het Nederlandse Rode Kruis is een organisatie
die bestaat uit vrijwilligers die niet uit zijn op 
persoonlijk gewin en die niet gesubsidieerd
worden door de overheid en of derden 

Wij zijn op zoek naar een enthousiaste 
administratief medewerk(st)er voor halve dagen. 

Als administratief medewerker ben je
verantwoordelijk voor: 

• het aannemen van de telefoon; 
• het verzorgen van correspondentie en 

documenten;
• registreren en bijhouden van diverse 

bestanden;
• contact onderhouden met vrijwilligers 

Functie-eisen
• HAVO diploma; 
• ervaring met de basis

computerprogramma’s zoals Word en 
Excel;

• in staat is om zelfstandig te werken; 
• initiatief nemer

Solliciteren
Schriftelijke reacties kunnen gemaild worden
naar gregannette@setarnet.aw/
fdekort@leysner-decuba.com of gestuurd worden 
naar Het Nederlandse Rode Kruis P.O.Box 576 
Oranjestad

Dia 16 di februari un 
fiesta di despedida a 

worde teni na Marriott pa 
gradici Leslie Larmonie pa 
su 8 añanan di fiel servicio na 
e tres Marriott nan na Aruba 
y pa celebra su promocion pa 
Installationa Manager pa 30 
Marriott den Caribe y na La-
tino America (CALA Region).
Larmonie a cuminsa na Aruba 
Marriott Resort & Hotel na 
januari 1999 como Systems 
Manager, den cual posicion 
e’la keda pa 8 aña. Su prome 
enfoque tempo e’la cuminsa 
tabata pa prepara Marriott 
pa e aña 2000. Den e milenio 
nobo Marriott a habri Ocean 
Club y Surf Club, propie-
dadnan di Marriott Vacation 
Club, cu a nifica un red mas 
grandi y mas computer ps cui-
da. “mi a cuminsa na Marriott 
cu 20 computer. Actualmente 
Systems Department ta per-
cura pa mas di 200 computer, 
300 usador, y ta apoya 1,330 
camber di huesped cu acceso 
di internet rapido”, Larmonie 
a declara.
E crecemento total di e red 
di Aruba Marriott no a bai 
sin ser nota na e oficinanan 
corporativo di Marriott. 
Aruba Marriott a bira esun 
mas avanza den tecnolo-
gia general y hopi biaha a 
sirbi como piloto pa e otro 
hotelnan. Diseñonan tecno-
logico cu a cuminsa na Aruba, 
manera e servernan PMS, ta 
worde usa na tur Marriott 
na Merca como standard. 
Dentro di e grupo tecnologico 
di Marriott e propiedad na 
Aruba ta worde considera di 
ta e “trendsetter”, y ta keda 
cumpli cu tur requisitonan di 
deguridad pa sigura cu infor-

macion di e huesped ta bon 
protehi. Na 2003 Larmonie a 
gana e galardon di Marriott 
International Systems Man-
ager of the Year pa su esfuer-
zonan pa mehora e tecnologia 
na e propiedadnan di Marriott 
na Aruba.
Prome cu su carera na Mar-
riott, Larminie a traha na 
Hulanda den e Departamento 
IT na Shell, Nederlandse 
Spoorwegen y Municipio di 
Utrecht. Na Aruba e’la traha 
pa un compania local cu ta 
duna apoyo pa organiza-
cionnan manera SVb, Inter-
bank, OHRA y Marriott como 
Field Service Engineer. 
Durante su 8 añanan cu 
Aruba Marriott e’la construi 
un Systems Department cu a 
crece di un empleado na 2002 
pa un team di 5 asociado. Lar-
monie tamabe tabata activo 
den comsionnan relaciona cu 
asociadonan manera Caf-
Com (Comision di Cafetaria) 
pa mehora e opcionnan di 

cuminda pa asociadonan, y 
anualmente e’la asisti den e 
Associate Appreciation Week. 
Den su posicion nobo Lar-
monie lo ta responsabel pa 
procesonan tecnologico na 
propiedadnan nobo di Mar-
riott na El Salvador y Mexico, 
cu ta habri na maart 2007; pa 
suministra apoyo continuo na 
varios sistema di internet den 
e region CALA (30 hotel Mar-
riott), pa diseña avancenan 
tecnologico cu ta consistente 
cu e valornan di Marriott; y 
pa prepara tur e propiedad-
nan den e region CALA pa 
tecnologias nobo.  Larmonie 
tambe lo ehecuta control na 
tur propiedad dentro di e re-
gion CALA pa sigura cumpli-
mento cu seguridad, licensia y 

systemanan di Marriott.
Su posicion nobo nifica hopi 
viahamento, pero Larmonie 
no ta lubida su raiz. “Mi lo vi-
aha pa mas parti di aña, pero 
semper lo mi mira dilanti na 

un descnaso riba e beachnan 
di Aruba”.
Gerencia y staf di Marriott ta 
desea Leslie tur clase di exito 
den e siguiente paso di su 
carera cu Marriott.

E ta laga tres Marriott na Aruba 
pa bai sirbi 30 den Caribe y 
Latino America

Leslie Larmony 
ta bira Regional 
Installation 
Managerdi Marriott



NINGUN CAMIND’I SCONDE

Bo a yega di tin e fantasia di core bai di tur 
e presion y depresion di e mundo 
altamente tecnologico di awendia? Mester 
tin un caminda na mundo caminda e paso 
di bida ta mas lento y bida mes ta mas 
tranquilo. Pakiko nos no ta djies paqueta 
maleta y bai eynan cu tur nos pertenenci-
anan? Esey precisamente tabata e soño cu 
a motiva un cabayero y su señora pa bai 
biba na un isla cu yama Guadalcanal y cu 
ta keda den Lama di Coral.
Pero dos aña despues nan tabata tin e di 
dos guera mundail dilanti nan porta di cas 
y esey seguramente no ta loque nan 
tabata spera. Wel, nan a escohe e luga 
robez. Que hubo di muda pa un isla 
chiquito den Caribe pazuid di Cuba, …. 
Islanan Cayman. E 6,000 habitantenan no 
ta paga impuesto. E lama rond di nan ta 
tranquilo y cu un temperatura agrabel, y 
orchidea ta crece tur caminda. Esey ta 
zona bon, berdad?
Pero ward’un rato. Estudionan medico 
recien a revela cu e dos malestarnan 
mayor cu e habitantenan di Cayman 
Islands ta sufri di dje ta hyper tension y 
neurosis di ansiedad. Bida riba un playa 
tropical aparentemente por ta duro.
Po ta cu e depresion y presionan cu nos ta 
sufri ta bin di paden, y cu nan lo persigui 
nos unda cu nos ta te dia nos siña enfrenta 
circumstancianan manera nan ta? Nos por 
wel di keda y crece caminda nos a worde 
planta pasobra simplemente no tin 
camind’i sconde.

Guyabastraat 4, Dakota Tel: 582 4748

PANADERIA DEL PUEBLO 

Diamars ultimo, a toca turno na nada mas cu 
225 empleado di Occidental Hotel pa ricibi 

nan certificado pa a completa e curso di servicio 
“Aruba Promises”. 
Un gerencia hopi orguyoso y contento a duna 
palabra n’e empleadonan gradiciendo nan participa-
cion n’e proyecto aki.
General Manager, sr. Miguel Eugene hunto cu e 
otro representantenan di Occidental Hotel a ex-
presa nan satisfaccion pa cu e proyecto aki y tambe 
e significacion cu e curso tin pa nan empleadonan y 
e calidad di servicio na Occidental Hotel. 
Miguel Eugene a enfatisa den su discurso e im-
portancia di duna un bon servicio den e industria 
turistico y cu esaki no mester ta solamente di e parti 
di management sino e empleadonan cu tin contacto 

directo cu e turistanan y cu nan esfuerzo y dedi-
cacion ta haci e estadia di e huesped inolvidabel, 
y mustra e huespednan tambe cu no ta solamente 
nos isla ta bunita sino tambe cu Aruba su hendenan 
t’esnan cu ta haci Aruba pa añanan caba un di e 
destinacionan mas gusta den nos region. 
P’e empleadonan, e curso aki tabata un “refresh-
ment course”, pa no lubida ni con druk nan ta, pa 
duna un sonrisa, keda amabel, duna tur ora bai un 
servicio impecable p’asina garantiza cu e turista ta 
bolbe bek su pais cu experenicia agradabel y inolv-
idabel y cu hopi gana pa regresa nos isla.
Pa AMTI y The Freeman Group esaki ta marca 
e grupo di mas grandi cu nan a guia den un solo 
“shot” y ta spera cu otro hotelnan y otro compani-
anan tambe por join e cursonan  aki.

Pa varios di nos (aunke den minoria) ta un 
gran alivio cu Carnaval ta tras di lomba y ta 

spera cu e bida diario por coi su rumbo normal 
atrobe. Mester haci un evaluacion serio pa cu e 
temporada di Carnaval, p’asina purba mehora 
un ke otro. Si compara e Carnaval di Aruba cu 
otro Carnaval na paisnan civilisa (por ehempel 
Europa), por constata cu na primera bista no 
tin mucho diferencia pa cu e exceso di alcohol, 
sex y violencia, aunke sin duda Aruba ta keda 
e numero uno! E diferencia mas grandi ta cu 
na Aruba no por laga e ambiente di Carnaval 
los facilmente: “And the party goes on, all year 
long….” Na Hulanda por ehempel ta otro: 
“Poppetje gezien, kastje dicht…” Mientras na 
Europa y otro paisnan civilisa sí por pone e 
temporada di Carnaval facilmente tras di lomba, 

Aruba sinembargo ta keda den un “borrachera” 
di Carnaval. Aki na Aruba tur asunto cu mester 
wordo trata cu cierto seriedad ta hinca esaki den 
un ambiente Carnavalesco. Mira por ehempel 
con campaña electoral ta tuma lugar na Aruba, 
candidatonan para den Jeep bunita decora y 
hasta awor den “tractor” cu “brass band” com-
pleto ta saluda publico na banda, mientras cu 
coordinadornan ta parti alcohol, propaganda 
etc. pa pueblo. No ta mira mucho diferencia cu 
Carnaval! Un poco pasenshi mas pueblo, Siman 
Santo ta na bista y nos por sigui cu Carnaval: 
Alcohol y sex na abundancia atrobe! Fabor, no 
fada’mi cu asuntonan spiritual, laga’mi den mi 
ambiente di Carnaval! Gracias na “happy-hour” 
tur week-end y tur otro evento mas, nos ta logra 
tene Aruba den e ambiente di Carnaval y Aruba 

ta keda keto bai e “numero uno”. Y Gobierno 
den tur esaki?.... Fabor no stroba nan, a lo menos 
nan ta duna Parlamentarionan tur cooperacion 
pa nan tambe organisa nan propio Carnaval den 
Parlamento. Pueblo lanta for di soño AWOR!!Ta 
prognostica cu sigui den e rumbo aki, Aruba 
despues di dos generacion no tin hende capaz 
mas pa guia e pais. Esnan cu a yena nan saco bon 
lo bandona e pais, mientras e poco hende decen-
te cu a keda atras ta sigui keda cana rond manera 
hende “suf ” riba e pida baranca aki, dunando 
asina mafiosonan cu nan ehercito di “choller” y 
otro delincuente tur oportunidad pa tuma e pais 
aki over. 

No ta un neishi di “rovers” nos ta bira e ora? 
Politiconan Hulandes tog ta bai haña razon a lo 
largo?

Riba e foto por wak mas di e empleadonan di Occidental Hotel cu nan certificado, gerencia di Occidental Grand Hotel 
den Caribe, hunto cu sr Roy Mezas, y otro respresentantenan di AMTI hunto cu sr. Jorge Pesquera di AHATA. Pabien 
na tur e empleadonan di Occidental Grand Hotel y cu entusiasmo pa sigui propaganda e “ Promesanan” di Aruba.

Occidental Hotel tambe ta 
compromente n’e promesa di Aruba

Comentario
Awor cu Carnaval ta tras di lomba

Mester puntra: Kico nos comunidad por siña di esaki?



Ayera Linchi a a anuncia 
kico lo ta su tema di otro 

aña, esaki lo ta “Jamaica Me 
Crazy”. E biaha aki e tabata na 
indonecia, awo ta turno pa piki 
su maletanan bula bai Jamiaca 
cu e tema aki. Porcierto e tin 
pa carnaval 55 caba y tambe su 
reina grandi pa e aña ey tambe. 
Esaki ta e forma con bo ta 
organiza y stractura bo grupo 
como lider. Riba e combina-
cion di foto nos kier a djies 
mustra esaki cu a hala atencion 
di nos fotografo…. 

Champange ya caba ta anuncia 
su tema pa Carnaval 2008



Un di e gruponan cu sigur tabata hopi grandi mes 
cu e animacion musical di Youth Xtreme y De-

javu. Ambos a percura pa tur hende pasa bon den e 
grupo aki cu a ilustra e diferente mascaradanan cu tin 
rond mundo pa celebra carnaval. Un grupo cu berdad 
tabata bon hinca den otro y cu figuranan importante 
den nos carnaval cu ta biba esaki 24/ 7 durante henter 
aña. Nan ta pone nan curazon y alma den e grupo 
p’asina nan subi riba caminda cu un bon producto 
final. Sin duda nan a mustra un bon tema y awo ta 
cos ta mustra cu e lider di e grupo esta Otmar Odu-
ber lo bai laga e liderazgo pa otro  hende, pero esaki 
ainda nan tin cu caba di combersa esaki den nan seno 
ainda… 

T.O.B. a keda na di tres 
luga den e premiacionnan

Sin duda e grupo aki a hala atencion na mo-
mento cu biento tabata supla riba e halanan 

di e vlindernan aki…..
Un grupo cu sin duda a traha masha duro pa 

mustra un bon grupo riba e ruta. Simplemente 
imprescionante, sin duda cu e grupo aki a gana 
e atencion di e huradonan pa cual nan a sali e 
grupo di aña. 

Giovani Lecadia y Sra. Maria sigur t’e pilar-
nan di e grupo Sun Rise cu a bin ta hala masha 
atencion mes cu 3 banda riba caminda. BMW 
Plus ta un din an banda di Musical Time y 
Tsunami cu a percura pa tur hende pasa bon na 
ordo di  dia….

Butterfly di tur color a 
domina den Sun Rise 
como e grupo ganador



US Dollar         1.77        1.78         1.80

CAN Dollar         1.51        1.53         1.55

Engelse Pond Sterling        3.41        3.46         3.52

Zwitserse Frank per CHF. 100    143.62    144.34     145.14

Ned.Ant. Gulden per ANG. 100      98.00    100.00   biljetten  100.20
                                         chq./overboeking  100.00

Japanse yen per JPY. 10.000   146.83    148.17     149.66

Euro per XEU. 100    232.00    234.12     236.47

Valido pa Februari 21 2007

E delantero argentino di Barcelona Javier Saviola a bisa cu e y 
su compañero di team Samuel Eto’o por forma den e mesun 

11, den un entrevista publica den e corant deportivo “Record”. 
“Nos ta compatibel”, e futbolista a opina, aunke pa reconoce 

cu ta consciente cu den cualkier momento por pasa na ocupa 
un puesto den e banki 
despues di e recuperacion 
di e hungador africano. 

Saviola, cu a recorda cu 
tabata titular cu Frank 
Rijkaard den e ultimo 
weganan, a defini Eto’o 
como un gran delantero 
cu por yuda bastante 
Barcelona den e fase final 
di temporada. 

A bisa cu e obhetivo 
di e team ta gana tur e 
competicion den cual nan 
ta participa y a apunta 
cu Chelsea ingles como 
rival mas complica pa 
Barcelona den Champions 
League. 

Riba su futuro den e 
team di Barca, a subraya 
cu no sa kiko por pasa na 
final di e presente tem-
porada, pero cu ta prefera 
concentra awo den e 
resultado deportivo. 

Nan ta compatibel 

Javier Saviola 
a bisa cu lo 
por traha 
hunto cu 
Samuel Eto’o 

Un biaha mas e polemica a surgi den 
NBA den e momento mas inopor-

tuno pa e imagen di basketball profesional 
mericano y e biaha aki nada tabata tin 
di haber cu e wega, sino cu e orientacion 
sexual di e hungadornan. 

Despues di e sorprendido ex hungador 
britanico John Amaechi cu su declaracion 
publico atraves di un buki cu e tabata ho-
mosexual, e reaccion no a pone nan spera 
y e oficialnan, incluyendo e comisionado 
di NBA, David Stenr, tabata correcto, di 
respeta, y cu e defensa di filosofia cu e 
orientacion sexual no tin nada di haber cu 

e deporte. 
Ora tur cos parece tabata bou control di 

cara na promocion di e buki di Amaechi y 
e bon imagen di NBA, a surgi e inespera 
y e menos desea pa e oficina di comisio-
nado, un ex  figura, Tim Hardaway, tambe 
kier a publica bisando loke ta pensa y 
tabata sinti riba e asunto y su declaracion 
tabata explosivo. 

Hardaway a bisa cu no gusta tin un 
compañero homosexual den su team y cu 
ta odia e tipo di persona. 

E declaracion di Hardaway tabata hasi 
den un programa di radio na Miami na 

unda cu e asunto a debati tabata con pa 
enfrenta e caso di tin un compañero di 
team homosexual. 

“Abo sa, ami odia hende homosexual, y 
ta algo cu mester wordo conoci”, Hard-
away a bisa. “Mi no gusta persona homo-
sexual ni ta cerca di nan. Mi ta homo-
fobico. Mi no ta gusta y no por ta den e 
mundo ni na Merca” 

Hardaway a responde na e responsabel 
di e programa di radio, e columnista di 
Miami Herald, Dan Le Betard, di con 
pa trata e situacion di tin un compañero 
homosexual. 

Adriano Galliani, administrador di Milan 
y cu ta na Glasgow compaña pa e team, cu 

ayera a hunga contra di Celtic, a comenta na e 
canal di television italiano Sky cu Barcelona y e 
propio Ronaldinho sa di e interes milanista pa e 
astro brasileño. 

“Mi no ta optimista riba un compra di Ron-
aldinho, den e sentido cu Ronaldinho sa di nos 
interes, e club tambe sa esey, nos no ta molesta 
niun hende, pero mi no ta kere cu un club rico y 
potente manera Barcelona ta bay bende Ron-
aldinho. Si nan hasi esey nos lo ta den e ‘pole 
position’”, Galliani a indica. 

E administrador di Milan, den relacion na 
e yegada di Ronaldo, a bisa: “Ronaldo mi no 
a cumpra esaki como un ciego, mi a pidi y mi 
a obtene. E berdadero bataya cu Real Madrid 
tabata pa logra un revision medico di Ronaldo 
prome di hasi cualkier tipo di contract”. 

“Di “Milan Lab” a obtene e ok fisico, Ronaldo 
a cura di e problema na su rudia y no a core mas 

riesgo cu cualkier otro hungador. Un biaha cu 
tabata sa esey el a bay Madrid, pues cu e calidad 
tecnico di e hungador ta kere cu ta notabel”, el 
a apunta. 

Galliani, asina mes, a indica cu prome cu e 
yegada di Ronaldo di Milan, “ultimo gran hun-
gador extranhero na Italia, Juventus a trece cual 
ta Ibrahimovic”. “E otro nan tabata bay y awo 
nos a trece un hopi grandi pa Italia”, el a añadi. 

Riba e futuro di e tecnico Carlo Ancelotti, 
a bisa: “Ta depende di e resultado, ta normal, 
ta bida di e entrenadornan. Carlo a hasi esaki 
bon den e añanan y tin ainda un contract pa 
loke cu ta bin. Mi ta bay hopi bon cun’e y lo ta 
e homber mas felis di mundo si Carletto sigui 
cu nos durante hopi aña, esey ta si logra bon 
resultado”. 

“Tin un contract pa un aña mas y e contract-
nan ta respeta. E ta obvio y evidente cu un team 
manera Milan mester obtene resultado y Carlo 
sa esey”, Galliani a bisa. 

E ultimo palabra ta na Spaña 

Adriano Galliani a 
bisa cu Barcelona y 
Ronaldinho sa di Milan 

John 
Amaechi a 
bisa cu Tim 
Hardaway 
tabata tin 
e balor di 
papia 

Barcelona y Liverpool, e dos ultimo gana-
dornan di UEFA Champions League, lo 

enfrenta den Camp Nou den e ida di octavo di 
final di e competicion, den un wega cu e spaño 
nan ta sali como favorito y den cual e ingle-
snan no ta conforma cu e empate. 

Asina e entrenador Rafa Benitez a bisa, ken a 
sigura cu ademas cu ta prepara y cu seguridad 
pa enfrenta e actual campeon. 

“Nos no ta bay busca un empate na cero. Nos 
ta bya purba gana e wega. Nos ta consciente di 
cu lo supondre un gran ventaha si por regresa 
Anfield di sa marca un gol”, Benitez a bisa. 

Barcelona, pa su parti, ta hunga su fiabilidad 
contra e campeon di 2005, ya cu t’e awo e gran 
Barca di e temporada pasa a parece cu suerte. 
Problema di lesion na hungadornan deter-

minante y falta di solides defensivo a 
impidi e team di Barca luci. 

E team di Frank Rijkaard no a mus-
tra specialmente luci e temporada ora a 
hunga weganan di maximo nivel. A perde 
e Supercopa euroepo contra di Sevilla y e 
Mundial di Club contra di Internacional 
di Porto Alegre, y ademas a sucumbi den 
Bernabeu, den Stamford Bridge y e pasado 
fin di siman na Mestalla. 

Unicamente e triunfo contra di Werder 
Bremen na Barcelona, den un wega cu e 
team di Barca mester a gana pa pasa na e 
siguiente round di Champions, e 
team a duna cierto sensacion, 
danki na Ronaldinho, cu a 
saca su team dilanti. 

Pronostico reserva 

Barcelona y Liverpool lo 
subi veld awe den UEFA 
Champions League 



          B&P/ INTERFACE ARUBA N.V
TRAINING AND CONSULTANCY

______________________________________________________________________________________

We are pleased to announce our training schedule for the first quarter of 2007. We can
also provide these trainings as, customized In-Company training. 

►Time Management (Starting March 5)
►Secretarial Course (Starting March 7)
►Human Resources Management (Starting March 15)
►Effective Leadership (Starting March 19)
►Administrative Assistant (Starting March 15)
►Goal Setting (Starting March 19)

For additional information and registration please contact us at
Telephone 594-5533 / 587-7850 or Fax number 587-6011.
Email: bpinterfaceaua@setarnet.aw Web Site: www.bpinterface.com

UPGRADING PEOPLE IS OUR BUSINESS !

Diahuebs anochi Club di Ajedrez di Aruba 
a continua cu e quinta buelta den e torneo 

di ahedres “campeonato di Club 2007”.
Octavio y Jose Pesqueira a drenta e di quinta 

buelta empata na promer lugar. Jose mester a 
enfrenta Ferry Gerard na promer mesa. Esaki 
tawata un encuentro basta skerpi.unda Ferry a 
ofrece un pieza pa algun peon. Jose a defende y 
a haja ventaha. Pero después Jose a descuida, y 
Ferry a haja chens di empata e wega ainda.

Na mesa 2 tambe tawata tin un bataya fuerte 
entre Octavio Croes y Rigoberto Tromp. Rigo a 
sali basta bon for di apertura. Pero e wega tawata 
mas o meno pareeuw. Octavio a descuida un 
rato y a perde un peon. E momento ey, Octavio 
a purba su ultimo recurso, un ataque formal 
riba e rey di Rigo. Rigo a defende bon y hasta a 
gana mas peon durante e fase aki. Pero ora Rigo 
tawata tin e wega prácticamente gana y a kere cu 
tur kos lo gana, e la comete un blunder. Octavio 
a provecha mes ora y a termina su ataque cu 

“schaakmat”.
Na borchi 3 Willem Jacobusse a enfrenta Al-

vin Howell. Willem na contrario cu su custum-
ber a cuminza cu un ataque fuerte riba e rey di 
Alvin ofreciendo full un pieza pa e ataque. Pero 
Alvin no a perde kabez, y a defende secuur. E 
ataque a muri y e pieza ofreci door di Willem a 
causa cu Willem a perde e partida aki.

John da Silva a enfrenta e debutante Ad v/d 
Struif. Ad atrobe manera den casi tur su par-
tidanan a sali hopo bon for di apertura y hasta 
a gana algun peon di John. Pero mas después 
den e wega e no por a calcula tur e hugadanan 
corecto y John a haja chens di haci un “come 
back” y gana e partida. Paul Bouts tambe a gana 
di Nelson Lozano y Norman de Borja a gana di 
Arjan Zwaan. Despues di 5 round, Octavio ta 
su so na promer lugar cu 4 ½ punto. Despues ta 
sigui cu 4 punto Jose Pesqueira. Cu 3 ½ punto 
nos ta haja Ferry Gerard y Alvin Howell. Cu 3 
punto nos ta haja John da Silva y Paul Bouts.

Octavio 
Croes su 
so na cabes 
den torneo 
di ahedres 

4821-7616-8118
ZODIAC

Sagitario
6330

45248318

1372-6007-8319

12-17-13-03-11
Afls. 
300.000,--



PA TUR FIESTA 
PA MUCHA

YAMA
5923523 / 5838769

Pa mas informacion yama

583-2459 of 583-0631

Bo a mira algo riba television,
website of catalog y
bo no sa con pa cumpre
or order e producto?
Nos ta bo solucion

BO CONECCION CU MERCA
SHOP ONLINE: www.arusamailbox.com

TA BENDE
Yamball, beajouterie 

y Cosmeticos

por tuma 
Contacto cu

Tel. 593-5272

TA BUSCA
PASSENGER 
HANDLING

pa mas informacion llama 
General Air Services N.V. 

entre 9.00 - 12.00
y 13.00 - 16.00,

Tel 5886544

Kevin Harvick a bay 
dilanti pa un diferencia 

minimo riba Mark Martin den 
un buelta chikito final, yena cu 
accidente, pa gana e 500 miles 
di Daytona. 

E veterano Martin, den su 23 
intento di gana e careda aki, a 
mustra sigura di e victoria aki, 
ora Harvick a delanta pafo pa 
obtene su segundo victoria den 
dos anochi. Diasabra, Harvick 
a gana den e serie Busch, e 
prome victoria di su carrera 
den e circuito di Daytona. 

Ora Harvick tuma e delan-

teria, Kyle Busch, patras di 
nan, a rosa Matt Kenseth y a 
provoca un choke multiple. 
Harvick ky Martin a sigui core 
na espera di un bandera di 
caucion. Ora a sali, Harvick a 
hiba un ventaha infima. 

“Mi experiencia den e Kart-
ing durante e invierno a duna 
fruto, paso no a lanta e pia di 
e acelerador y constantemente 
nos a golpea y rebota”, Harvick 
a bisa. “Pero nos ta den e 500 
di Daytona”. 

NASCAR a tuma varios 
minuut pa proclama un gana-
dor, cu den definitivo tabata 
Harvick, kitanto Martin, di 
48 aña, cu tabata tin e victoria 
mas importante di su carrera”, 
Martin a bisa. 

Tabata na final cu NASCAR 
tabata mester pa debolbe na 
centro di escena na e careda 
si despues di un escandalo pa 
trampa cu tabata casi pa perde 
den e careda di auto na Merca. 

Despues di core hopi ta logra 

Kevin Harvick a logra gana 
Mark Martin den e 500 miles 
Daytona 

E finlandes Mikko Hirvonen a gana e rally 
di Noruega dilanti di su compañero den e 

marca di ovalo, e tambe fines Marcus Gronholm 
y di local Hennin Solberg, mientras cu e spaño 
Xevi Pons a perde mas di dies minuut den e 
ultimo tramo. 

E rally di Noruega a bolbe na confirma e 
supremecia di e piloto ora a hunga na cas y cu 
su condicion, pista largo y yena cu ijs, sneeuw, 

etc., y cu e spaño ta na condicion no ta bay nada 
bon. Cu Sebastien Loeb pafo di circulacion, 
despues di 17 minuut perdi den e careda prome, 
cu a hasi leeuw demasiado di e zona di punto. 

Sin embargo, e victoria di Hirvonen riba su 
hefe di team Gronholm no a laga di sorprende, 
teniendo na cuenta cu Gronholm a pidi pa 
tuma ventaha den dos punto mas en general di 
emundi frances Sebastien Loeb. 

Tur cos tabata pa Ford 

Mikko Hirvonen a gana e rally di Noruega 

Kobe Bryant y LeBron James lo no sali di malo 
si haya un poco ayudo den su team, pero no 

a pidi. Ambos hungador a bisa cu no a papia cu su 

respectivo team acerca di ta yegando e fecha di limite 
di cambio di NBA. 

E presidente di Nets, Rod Thorn a bisa Chris 
Sheridad di ESPN Insider cu tabata sola-
mente un cinco por ciento di posibilidad 
di cambia un hende di su rotacion pa e 
fecha di limita cual ta diahuebs. 

Lakers ta un di e teamnan menciona 
den e rumornan di un cambio di Jason 
Kidd di New Jersey, y Kidd a yega patras 
di Bryant pa un brasa diasabra atardi. 

Y mientras Bryant a bisa “Ken no” kier 
un hungador manera Kidd den su team, 

no sa cual ta e probabilidad di cu esey pasa. “Basica-
mente a scucha loke e muchanan a scucha”, Bryant a 
bisa. “Realmente mi a scucha e mesun cos pero mi no 
sa cua di eseynan ta un berdadero cambio”. “Na nos 
luga, nos taun team cu ta extremadamente hoben y 
si un tin e oportunidad di trece un hungador manera 
Jason Kidd, ta algo definitivamente cu tin cu analisa. 
Niun hende a confirma nada ainda, cu cual ta keda 
un rumor of no”. Cavaliers di James tabata inconsis-
tente durante e mayor parti di e mitad di temporada, 
y por uza otro hungador pa complementa cu e super-
estreya. Pero James a bisa cu no tin plan di papia cu e 
gerencia di Cleveland acerca di un trato. 

Posibilidad nobo 

Kobe 
Bryant y 
LeBron 
James lo 
aprecia hopi 

Carnaval di Bonaire

Corsow a celebra su 
Carnaval na grandi 
sin incidente yamativo

WILLEMSTAD 
– Siman pasa a 

tuma lugar traspaso di 
Comando di e barco di 
Guardacosta ‘Jaguar’ a 
tuma lugar na Marine 
Basis Parera. Despues cu 
Ltz ir. C.H. Pastoors pa 
2 aña tabata Comandante 
di e barco di ‘Jaguar’ a 
yega e momento p’esaki 
traspasá e Comando 
over pa Ltz. Drs. R. van 
Vuuren. 
E traspaso di Comando 
tabata algo oficial na 
cual Promé Minister sra. 
Emily de Jongh-Elhage 
a asisti. Durante di e 
ceremonia e Comandante 
saliente Pastoor a elogiá e 
tripulacion di ‘Jaguar’, y e 
bon acogida cu el a ricibí 
durante di su estadia di 
dos aña aki na Còrsow.
Despues di esaki tabatin 
intercambio di regalo y 
presentacion di e Co-
mandante nobo drs. R. 
van Vuuren. Esaki na su 
turno no ta un descon-
ocí di Kòrsou ya cu den 
pasado diferente biaha e 
tabatin e oportunidad pa 
a bishita Còrsow den su 
calidad di miembro di 
Marina Hulandes. 
Commandeur Frank 
Sijtsma, kende ta Coman-
dante di Kustwacht di 
Antia y Aruba a expresá 
palabranan di gratitud y 
aprecio p’e Comandante 
saliente y a entrega esaki 
e certificado di recono-
cimento. Regalonan di 
aprecio tambe a keda 
entrega na Ltz. Pastoor 
como reconocimento di 
parti di e tripulacion di 
‘Jaguar’. 

Traspaso di Comando riba barco di 
Guardacosta “Jaguar”

WILLEMSTAD - E loke cu por ser consid-
erá trankilamente como e mafia di Zona 

Liber a demostrá un biaha más cu nan ta mas 
poderoso cu autoridadnan local ora cu dialuna 

anochi un biaha más alarma a plama 
rònd Còrsow cu Zona Liber ta na can-
dela. Un biaha más!
Ya ta di 5 biaha cu den dos luna cu tin 
candela den Zona Liber y di acuerdo 
cu Cheko Nepomuceno, ya caba e co-
merciantenan a pèrde como 100 mion 
florin na mercancía y negoshi cu nan 
no por a haci.

Ayera mainta e comunidad comercial 
Hindo cu dialuna anochi no por a 
drenta e zona pa purba di scapa loke 
por scapa, tabata furioso y a reuni pa 
detemriná ki paso nan lo tuma.
Finalmente a desisti di e plan pa 
marcha bai Bestuurskantoor serca 
Gezaghebber y a marcha bai Fòrti bao 
di liderato di Nepomuceno pa discuti y 
exigi seguridad.
E comerciantenan ayera mainta tabata 
altamente preocupá p’e hecho cu e 
cantidad di candela por resultá den 
cancelacion di nan seguronan mientras 
cu nan compromiso tambe ta bao di 

escrutinio.
Ademas nan ta exigi mas seguridad y nan a sug-
eri pa pone un brigada di bombero den e zona òf 
sikiera banda di e zona pa nan yega mas serca.
Bomberonan a yega dialuna anochi den tempo 
recòrd, pero a dura un ora pa nan a haña awa 
loke a enfuresé e comerciantenan mas tanto 
ainda.
Aki aya hasta klop a cai, pero desesperacion di 
e comerciantenan tabata pa recuperá nan docu-
mentonan pa nan no haña mas problema.
E comerciantenan a declará abiertamente cu nan 
a perde fé den nan seguridad y nan ta pensando 
di bai otro lugar pa haci nan negoshi den otro 
zonanan liber manera Panama.
Ya dos a bai Panama cu nan negoshi y e menasa 
ta hopi serio. 

Pa ironía di caso mientras cu dialuna anochi 
tabatin candela den Zona Liber, ayera mainta 
awasero a bati e presentenan den Fòrti.
Un detaye interesante den e desaroyo aki ta cu 
Gobierno di Antia a pone Hulanda na altura 
di e loke ta pasando den Zona Liber y a pidi 
asistencia pasobra ya caba e cos aki ta parce di ta 
criminalidad cu ta cruza frontera y ta afectando 
y hasta por caba cu e Zona Liber di Còrsow.

Mafia di Free Zone ta mas poderoso cu autoridadnan local



WILLEMSTAD 
- VBC a constatá 

cu e intencion pa intro-

ducí “good governance” en 
general den companianan 
anónimo di Gobièrno y den 

institutonan subsidiá dor di 
Gobièrno en particular, keto 
bai no tin prioridad serca 
mandatarionan. 
Aunke política tin boca 
yen cu e palabranan “bon 
gobernacion”, den práctica 
ta resultá cu apenas òf nin-
gun esfuerso ta ser hací pa 
introducí esaki. 
Esaki ta keda ampliamente 
demostrá den maneho di 
Bestuurscollege den postu-
lacion di personanan den 
Conseho di Comisario di 
companianan di Gobièrno y 
fundacionnan. 
E impresion ta lanta cu e 
criterionan cu ta empleá 
den e postulacionnan aki 
ta mas tanto basá riba un 
base di “amigonan político” 
(oportunismo y nepotismo) 
y no basá riba exigencianan 
di independencia, capaci-
dad demostrá y/òf pruebá y 
expertisio.
Ta incomprendibel con po-
líticonan ta pretendé cu nan 
no ta wak e color político di 
un candidato pa comisaria-
do òf posicion den directi-
va, pero cu nan ta buscando 
“the right man on the right 
place”, pa seguidamente 
nan presentá candidatonan, 
kendenan no tin e cuali-
dadnan pa un controlador 
profesional, atento y cu por 
huzga independientemente.

‘Good governance’ ta un chiste....

BC ta practicá nepotismo den 
nombramento di comisario

E CEO di JetBlue Air-
ways Corporation a bisa 

diamars ultimo cu pa de-
bolbe placa na e pasahero-

nan cu a keda pega pa causa 
di e mas o menos 1000 vue-
lonan cu a worde cancela y 
pa mehora su operacion pa 
preveni mas problema por 
costa e compania 30 miyon 
dollar of mas. 
“E lo ta hopi costoso”, CEO 
David Neeleman a bisa, “mi 
no tin cifranan exacto pero lo 
ta entre 20 pa 30 miyon dol-
lar, y quizas un tiki mas.
E “Low Cost Carrier” (LCC) 

ta luchando pa sali di e peor 
crisis den su historia di 8 
aña, ora e compania mester 
a cancela mas di 1,000 vuelo 
siman pasa (incluyendo pa 
Aruba y Cancun) pa motibo 
di un tormenta di ijs, lagando 
hopi pasahero pega. Normal-
mente Jetblue ta opera 600 
vuelo pa dia.  
JetBlue, cu a gana admi-
radornan den pasado pa su 
resistencia pa cancela vuelo 

pa motibo di mal tempo, ta 
atribui e problemanan na e in-
abilidad pa re-programa asina 
hopi tripulacion di vuelo.
“Nos tabata tin un debilidad 
den nos systema”, Neeleman 
a bisa, “nos tabata inunda cu 
trabao”.
De un entrevista Neeleman a 
mustra un documento cu e’la 
yama “Derecho di Cliente” 
cu ta contene un systema di 
reembolsa pasaheronan pega. 
E’la bisa cu reembolso ta 
aplicable na e pasheronan cu 
a keda pega e ultimo dianan. 
“Nos lo duna esey na tur e 
clientenan ey”. 
E pagonan ta varia di US$25 
pa vuelonan cu ta yega entre 
mei ora cu un ora laat; US100 
pa vuelonan cu ta entre un 
y dos ora laat; e valor di un 
“one-way” ticket pa vuelonan 
cu ta enre dos y tres ora 
laat; y e valor di un “round-
trip” ticket pa vuelonan cu 
ta cuatro of mas ora laat. 
E pagonan ta sosode den 
forma di certificado di vuelo.
Neeleman a agrega cu ningun 
empleado lo worde kita di 
trabao pa motibo di e retraso 
y cancelacionnan. JetBlue a 
cancela casi un quart di su 
vuelonan dialuna, pero a bisa 
cu pa ayera ya caba e lo ta ful 
den operacion.
E sneu y temperaturanan 
hopi friu di siman pasa a fries 
equipo y a tene e avionnan di 
e compania na tera na Ken-
nedy Airport na New York, 
caminda e pasaheronan a 
keda pega pa casi diez ora y 
mei. 
JetBlue a bisa cu nan a warda 
mucho largo pa pidi ayudo 
pa baha e pasehronan di e 
avionnan, pasobra nan a kere 
cu tempo lo clarea y cu nan 
vuelonan lo por sigui op-
era normalemente atrobe.E 
cancelacion di vuelo dialuna 
tambe a afecta vuelonan na e 
aeropuertonan di Richmond, 
Va.; Pittsburgh; Charlotte 
y Raleigh/Durham, N.C.; 
Jacksonville, Fla.; Austin y 
Houston, Texas; Columbus, 
Ohio; Nashville; Portland, 
Me.; y Bermuda.

Problemanan di JetBlue por costa e compania $30 miyon of mas

AWEMainta | Diaranson  FEBRUARI 21, 2007·31       

MUNDO



Salud
Scirbi dor di: ing. E. E. de Cuba
Biologisch Analist

Kico ta ...?
Logopedie

Kiko ta logopedie?

E palabra Logopedie ta wordo forma dor di dos 
palabra Griego: ‘logos’ i ‘paidein’. 

Logos significa: e palabra papiá. E palabra paidein 
significa: educa.

Logopedie significa educa te na momento cu e 
palabra wordo papia

Logopedie ta un profesion paramedico den sa-
lubridad i enseñanza. Logopedie ta cubri e area di 
prevencion, investiga i trata disturbio i restriccion 
ariba e tereno di habla, idioma, stem i oido.

Tambe Logopedie ta cubri e area di tratamento ser-
ca disturbio i restriccion den comunicacion manera: 
lesa, skirbi i diferente sistema verbal i non-verbal.

Ken ta HASI E trabao di Logopedie?
E persona cu ta hasi e trabao di Logopedie ta wordo 

yama un Logopedista. Un Logopedista tin un educa-
cion den medicina adapta, sicologia, area di idioma, 
habla, stem, oido i pedagogia.

KIKO UN LOGOPEDISTA TA HASI?
Na promer instante un Logopedista ta duna thera-

pie despues di a averigua i diagnostica e disturbio of 
restriccion. Tratamento tin como meta pa PREVENI, 
REDUCI I REMEDIA  e disturbio of restriccion cu 
ta stroba un comunicacion normal. Un Logopedista 
ta hasi uso di metodonan specifico cu ta bin for di 
e area di ciencia di medicina, sicologia, pedagogia, 
habla, comunicacion i te hasta pedagogia cu musica.

Fuera di duna tratamento un Logopedista ta duna 
conseho i informacion tocante disturbionan cu habla, 
idioma i oido. Un Logopedista lo mester por traha 
conhuntamente cu dokter, dentista, sicologo, docente 
i paramediconan pa asina por logra un mihor resul-
tado.

PAKIKO LOGOPEDIE TA NECESARIO?
Nos ta biba den un comunidad na unda comunica-

cion ta hunga un rol esencial pa bo funciona i wordo 
accepta socialmente.  Un bon habilidad pa comunica i 
un desaroyo normal di habla i idioma ta factornan cu 
ta hopi importante pa traspaso di informacion, cono-
cimento i sentimentos. Ademas idioma ta  esencial pa 
bo por siña lesa, siña skirbi i siña conta.  Disturbios 
den comunicacion tin un afeccion negativo ariba bo 
bida social i emocional. Logopedie ta concentra su 
mes den mehora e disturbionan den comunicacion i 
ta forma parti di un funcion social.

idioma ta esencial pa bo 
por siña lesa, siña skirbi 

y siña conta

CUAL DISTURBIOS UN LOGOPEDISTA TA 
TRATA?

Disturbios cu ta wordo trata ariba e tereno di habla 
cu ta stroba un bon comunicacion ta:

- Problema di articulacion; mal of no pronuncia-
cion di palabra of klank.

- Desviacion den uso di boca; hala rosea pa boca, 
chupa dede, guli den un forma malo.

- Gagea; repeticion di palabra of letra. Mayoria 
biaha gagea ta desaroya entre 2 i 7 aña di edad.

- Dysarthrie; problema na bo sistema nervioso 
manera malesa di musculo of verlamming cerebral cu 
ta impedi cu bo por papia debidamente.

Disturbios ariba e tereno di idioma ta:

- Desaroyo di idioma; principalmente den e 
promer stadium. E disturbio ta den e stadium cu 
frasenan, vocabulario i uso di e idioma ta desaroya.

- Scirbi (dysorthografie), lesa (dyslexie) i conta 
(dyscalculie); e mucha tin dificultad cu spelling 
(skiribi locual cu ta wordo bisa), lesa (lesa locual cu tin 
skirbi). 

- Afasie; despues di un trauma bo no ta capaz pa 
comunica normal. Dor di un lesion na bo cerebro 

bo ta perde e funcion pa usa i compronde idioma.
- Dementie; perdida di bon uso di idioma.

Ariba e tereno di oido un Logopedista por juda:

- Cu investigacion di oido.
- Cu rehabilitacion despues di a haya un aparato 

auditivo.
- Duna training pa siña liplezen.
- Muchanan cu disturbio auditivo congenital.

Fuera di trata e disturbionan menciona un Logo-
pedista ta hunga un rol importante den descubri, 
reconoce i preveni disturbionan cu lo por afecta un 
mucha den su desaroyo comunicativo.  Mas trempan 
un disturbio comunicativo wordo trata mas grandi e 
chens ta pa un recuperacion total.

Un bon habilidad pa comunica, un desaroyo nor-
mal di habla i idioma ta factornan hopi importante 
pa desaroyo di un mucha pa por hiba un bida social i 
emocional saludabel. Logopedie no ta consisti di un 
solo tratamento. Varios tratamento lo mester wordo 
duna pa por jega na un resultado positivo. 

Colaboracion entre logopedista, dokter, dentista, 
sicologo, docente i otro paramedicos ta hopi impor-
tante pa por trece tratamento di muchanan na un 
resultado positivo. 

* Pa mas informacion tocante un desaroyo normal 
di un mucha tuma contacto cu bo dokter di cas of Wit 
Gele Kruis.

Aproba dor di: dokter D. Habibe

• Logopedie ta un therapie 
paramedico den salubridad 

y enseñanza•

Tips

Kico ta...?
Otro siman:

Lumbago

